
3 uair an chloig

Gach ceist le freagairt
1. Scríobh aiste (c. 600 focal) ar cheann amháin de na hábhair seo a leanas:

(i)
Fadhbanna airgid na hÉireann – cad atá i ndán dúinn go léir?

(ii)
Mo rogha slí bheatha.

(iii) Tábhacht na léitheoireachta i saol an duine óig.

(iv) Cúrsaí Gaeltachta: is fiú an t-airgead iad.

(v) Obair pháirtaimseartha: riachtanas nó cur isteach ar shaol an mhic léinn?

(vi) Níor chóir na táillí ollscoile a thabhairt ar ais.

2. Aistrigh an sliocht seo go Gaeilge:

There has been a good deal of change in Ireland in the last year or so. The economy, in particular, has got much weaker than it was in the middle of the 90s. Everyone is more uncertain than ever before about their future and how they will manage.

My friends and I are certainly more worried now than we were when we started college. Firstly, we can’t be sure that there will be any jobs for us when we get our degrees in two years’ time. Secondly, we may have to face the problem of paying fees this year or next year. I find it difficult enough at the moment to pay for my accommodation, my books, and the other costs which have to be covered.

Thank God I haven’t got a car or any other big expense like that. I’m also very lucky to have a part-time job, which I’ll still have during the summer. I’ll need to earn and save all the money I can to pay for college next year. 

3.  (a)
Abair cén inscne atá ag na hainmfhocail seo a leanas. Scríobh an focal i do leabhrán freagraí agus cuir ‘f’ nó ‘b’ lena thaobh.

3.  (b)
Cuir an tAlt (‘an’) roimh na hainmfhocail seo a leanas agus déan cibé athrú is gá. Scríobh na focail amach i do leabhrán freagraí.

4. An mhí seo chugainn, den chéad uair, beidh foghlaimeoirí Gaeilge in Cambridge Shasana agus i Nua-Eabhrac ag déanamh scrúduithe Theastas Eorpach na Gaeilge de chuid Ionad na dTeangacha in Ollscoil na hÉireann, Má Nuad. Tá an teastas ar nós ‘ceadúnas tiomána’ teanga d’fhoghlaimeoirí fásta agus tá sé bunaithe ar an bhfráma tagartha comónta Eorpach d’fhoghlaim teangacha. Bíonn foghlaimeoirí in ann gluaiseacht trí 6 leibhéal a thugann ó chaighdeán bunleibhéil go caighdeán ardleibhéil sa chumas teanga iad. Rinne beagnach 500 foghlaimeoir fásta scrúduithe Theastas Eorpach na Gaeilge (www.teg.ie) in ionaid anseo in Éirinn agus thar lear ó bunaíodh é, An Fhrainc agus Poblacht na Seice ina measc. Scrúdaítear ceithre scil teanga sna scrúduithe seo: labhairt, scríobh, éisteacht agus léamh agus bíonn ar fhoghlaimeoirí cumas áirithe a bhaint amach i leibhéal amháin sular féidir leo bogadh ar aghaidh go dtí an chéad leibhéal eile. Den chéad uair i mbliana, tá na cúrsaí seo ar siúl ar bhonn píolótach ag daltaí idirbhliana i mBaile Átha Cliath. Dúirt múinteoir na ndaltaí atá i gceist, Aisling Ní Phuirséil, gur roghnaigh sí Teastas Eorpach na Gaeilge toisc go raibh sí ag iarraidh béim a chur ar labhairt na teanga. “Taitníonn na ranganna leis na daltaí,” a dúirt sí, “nó is breá leo an obair ghrúpa a bhíonn ar bun iontu agus tá sé sin níos tábhachtaí ná aon rud eile. Is deis iontach é Teastas Eorpach na Gaeilge chun tairbhe a bhaint as an gcúrsa agus spraoi a thabhairt isteach san fhoghlaim a bhíonn ar siúl ag na daltaí. Déanfaidh siad scrúdú cainte in Ollscoil na hÉireann, Má Nuad agus tá súil agam go gcabhróidh an taithí sin leo nuair a dhéanfaidh siad Scrúdú Cainte na hArdteiste i gceann dhá bhliain eile.”
Roghnaigh as an sliocht sin thuas:

(i) Sampla amháin de bhriathar san Aimsir Fháistineach agus sampla amháin de réamhfhocal comhshuite.

(ii) Sampla amháin d’ainmfhocal sa Tuiseal Ginideach Uatha agus sampla amháin d’ainmfhocal sa Tuiseal Tabharthach Iolra.

(iii) Sampla amháin d’aidiacht iolra agus sampla amháin den fhorainm pearsanta.

(iv) Sampla amháin de bhreischéim na haidiachta agus sampla amháin de chónasc.

(v) Sampla amháin de thréaniolra agus sampla amháin den séimhiú.

5. (a)
Scríobh alt 200 focal ina ndéanfaidh tú comparáid idir leabhar amháin a bheadh oiriúnach do pháistí i rang sóisearach bunscoile agus leabhar eile a bheadh oiriúnach do pháistí i rang sinsearach agus labhair faoi théamaí, theanga agus léaráidí na leabhar sin.
AGUS
(b)   Scríobh alt 200 focal ar an nGaeilge in Éirinn sa lá atá inniu ann. Bíodh tagairtí ar leith i do fhreagra do na téamaí a pléadh le linn an chúrsa.
